
 

გარდაბნის მუნიციპალიტეტის საკრებულოს თავმჯდომარის  

მიხეილ გედეხაურის 2023 წლის ანგარიში 

მოგესალმებით, მინდა წარმოგიდგინოთ, ჩემი და ჩემი გუნდის მიერ 2023 წელს 

გაწეული მუშაობის ანგარიში. 

მუნიციპალიტეტის წარმომადგენლობითი ორგანო, საკრებულო აირჩევა 4 

წლის ვადით, მუნიციპალიტეტის ტერიტორიაზე რეგისტრირებული საქართველოს 

მოქალაქეების მიერ, პირდაპირი არჩევნებით, საყოველთაო, თანასწორი საარჩევნო 

უფლების საფუძველზე, ფარული კენჭისყრით.  

ადგილობრივი თვითმმართველობის ორგანოთა 2021 წლის 2 ოქტომბრის 

არჩევნებზე, 4 წლის ვადით, ამომრჩევლებმა აირჩიეს გარდაბნის მუნიციპალიტეტის 

წარმომადგენლობითი ორგანოს – საკრებულოს 36 წევრი, აქედან 12 წევრი – 

ადგილობრივი ერთმანდატიანი მაჟორიტარული საარჩევნო ოლქების ტერიტორიაზე, 

ხოლო 24 წევრი – პროპორციული წესით გარდაბნის მუნიციპალიტეტის მთელი 

ტერიტორიიდან. გარდაბნის მუნიციპალიტეტის საკრებულომ, თავისი 

შემადგენლობიდან, მუნიციპალიტეტის საკრებულოს უფლებამოსილების ვადით, 

სიითი შემადგენლობის ნახევარზე მეტით აირჩია მუნიციპალიტეტის საკრებულოს 

თავმჯდომარე. საკრებულოს უფლებამოსილება და საქმიანობა განისაზღვრება 

ადგილობრივი თვითმმართველობის კოდექსის, საქართველოს სხვა საკანონმდებლო 

და კანონქვემდებარე ნორმატიული აქტებითა და მუნიციპალიტეტის საკრებულოს 

რეგლამენტის შესაბამისად. 

საკრებულოს საქმიანობას ორგანიზაციულად უზრუნველყოფს საკრებულოს 

აპარატი. საკრებულოს აპარატის ამოცანებია: საკრებულოს თავმჯდომარის, 

თავმჯდომარის მოადგილეებისა და საკრებულოს წევრების, კომისიების, ფრაქციების 

საქმიანობის ორგანიზაციული, იურიდიული, დოკუმენტური, საინფორმაციო, 

საფინანსო და მატერიალურ-ტექნიკური უზრუნველყოფა. აპარატს ხელმძღვანელობს 

აპარატის უფროსი, რომელსაც თანამდებობაზე ნიშნავს და თანამდებობიდან 

ათავისუფლებს საკრებულოს თავმჯდომარე. 



გარდაბნის საკრებულოში ფუნქციონირებს ხუთი მუდმივმოქმედი კომისია და 

ორი ფრაქცია. ფრაქციების და კომისიების მუშაობის შედეგად ბიუროსა და 

საკრებულოს სხდომაზე განიხილება მუნიციპალიტეტისთვის მნიშვნელოვანი და 

პრიორიტეტული საკითხები და მიიღება შესაბამისი გადაწყვეტილებები. 

საანგარიშო პერიოდში საკრებულოში ჩატარდა: საკრებულოს 14 სხდომა (10 

გეგმიური და 4 რიგგარეშე) ბიუროს 11 სხდომა,  სამანდატო საპროცედურო საკითხთა 

და ეთიკის კომისიის 2 სხდომა, საფინანსო - საბიუჯეტო კომისიის 9 სხდომა, სივრცით 

- ტერიტორიული დაგეგმარებისა და ინფრასტრუქტურის კომისიის 3 სხდომა, ქონების 

მართვისა და ბუნებრივი რესურსების საკითხთა კომისიის 5 სხდომა, სოციალურ 

საკითხთა კომისიის 8 სხდომა.  

ჩატარდა საკრებულოს ფრაქცია „ქართული ოცნება - დემოკრატიული 

საქართველოს“ - 4 სხდომა.  

საკრებულოს სხდომებზე მიღებული იქნა 18 დადგენილება და 84 

განკარგულება, გამოიცა საკრებულოს თავმჯდომარის 203 ბრძანება. საანგარიშო 

პერიოდში საკრებულოში შემოვიდა 1532 კორესპოდენცია მათ შორის საჯარო 

ინფორმაციის მოთხოვნასთან დაკავშირებით 14 განცხადება. ყველა მათგანზე 

საქართველოს კანონმდებლობის შესაბამისად მოხდა რეაგირება. 

რაც შეეხება პრიორიტეტებს, ჩვენი მოქალაქეების სოციალური კეთილდღეობა 

ჩვენთვის ძალიან მნიშვნელოვანია. სწორედ ამ მიმართულებით მუშაობდა სოციალურ 

საკითხთა კომისია. საანგარიშო პერიოდში დაჯილდოვდა  - 76 წარმატებული 

სპორტსმენი (66500 ლარი) და 60 მწვრთნელი (18400 ლარი). ჯამში ჯილდოს სახით 

გაცემულმა თანხამ შეადგინა – 84 900ლარი. კომისია მუდმივად მუშაობს გარდაბნის 

მუნიციპალიტეტში რეგისტრირებულ წარმატებულ სპორტსმენთა და მწვრთნელთა 

წახალისების, სპორტის სხვადასხვა სახეობის პოპულარიზაციის, სამოქალაქო 

აქტივიზმის ხელშეწყობისა და ტრადიციების შენარჩუნებისათვის. 

 

2023 წელს გათვალისწინებული იყო შემდეგი ინფრასტრუქტურული 

პროექტების განხორციელება: 

• სპორტული მოედნების მოწყობა; 



6 სპორტული მოედანი მოეწყო:  სოფელ ჯანდარაში, ვაზიანში, ნაგებში, სართიჭალასა 

და მუღანლოში. სოფელ   სართიჭალაში მოეწყო ფეხის ჩოგბურთის მოედანი,  

განხორციელდა სტადიონის რეკონსტრუქცია.  

2023 წელს დასრულდა  სოფელ სართიჭალაში ცენტრალური სტადიონის მოწყობა-

რეაბილიტაცია.  პროექტის ღირებულებამ 1,940,057 ლარი შეადგინა.  

• სკვერების, დასასვენებელი ადგილების, თავშეყრის ადგილების მოწყობა; 

სკვერები მოეწყო, სოფლებში: მარტყოფში, ახალ სამგორში, წალასყურსა და ლელაშხას 

დასახლებაში.  

• გარე - განათების მოწყობა. 

2023 წელს, ერთ-ერთი პრიორიტეტული მიმართულება იყო დასახლებულ პუნქტებში 

გარე განათების მოწყობა. გარე განათების სისტემები მოეწყო ქ.გარდაბანში, ასევე 

სოფლებში: მარტყოფში, ნორიოში,  გამარჯვებაში, თელეთში, ახალ სამგორში, 

კრწანისში, ყარათაქლიაში, აღთაქლიაში, ყარაჯალარში,  სოფელ მარტყოფის 

ადმინისტრაციულ ერთეულში შემავალ „ბროწეულას“ და რადიოქარხნის 

დასახლებაში. 

• შიდა გზების მოწყობა - რეაბილიტაცია; 

ადგილობრივი ბიუჯეტის დაფინანსებით დასრულდა, ქ.გარდაბანში  2,257 კმ გზის 

საფარის რეაბილიტაციის სამუშაოები.  

• მრავალსართულიანი სახლების გადახურვის სამუშაოები; 

მიმდინარე წელს დასრულდა ქ.გარდაბანში, ლესელიძის ქ.#10-ში და სოფელ 

ვაზიანში მდებარე მრავალსართულიანი საცხოვრებელი კორპუსების გადახურვის 

სამუშაოები. 

• მუნიციპალიტეტში განხორციელებული სხვა ინფრასტრუქტურული 

პროექტები; 

ადგილობრივი ბიუჯეტის დაფინანსებით 2023 წელს რეაბილიტირდა სოფელ 

თელეთში ადმინისტრაციული შენობა, სოფელ მარტყოფში მოეწყო თავშეყრის 



ადგილი, სოფელ მარტყოფში სააკაძის ძეგლის მიმდებარედ აშენდა სკვერი, 

სართიჭალაში აშენდა  მონუმენტი, ხოლო მარტყოფში კეთილმოეწყო  ეკლესიის ეზო.  

2023 წელს დაიწყო და 2024 წელს დასრულდება, ქ.გარდაბანში და სოფელ კრწანისში 

მრავალსართულიან საცხოვრებელ სახლებში ლიფტების რეაბილიტაცია. ასევე 2023-

2024 წლების გარდამავალი პროექტია, ქ.გარდაბანში, „ლელაშხას“ დასახლებაში 

პარკისა  და მის მიმდებარედ კოშკის მოწყობა.  ასევე,  სოფელ მარტყოფში 

შინჯიკაშვილის ძეგლის მიმდებარე ტერიტორიის კეთილმოწყობა. 

• რეგიონული განვითარების ფონდიდან დაფინანსებული პროექტები; 

2023 წელს დასრულდა, 2022 წელს დაწყებული რეგიონალური განვითარების 

ფონდის მიერ დაფინანსებული, გზების სარეაბილიტაციო სამუშაოები, სოფელ 

აღთაქლიაში, მარტყოფში და კრწანისში. ასევე რეგიონალური განვითარების ფონდის 

დაფინანსებით დასრულდა, გზის რეაბილიტაციის პროექტები სოფელ სართიჭალაში, 

სოფელ მარტყოფში, სოფელ გამარჯვებასა და სოფელ კუმისში.  

2023 წელს დაიწყო და 2024 წელს დასრულდება გზების სარეაბილიტაციო  

სამუშაოები სოფელ სართიჭალაში, სოფელ ლემშვენიერაში,  ვაზიანსა  და ნორიოში.  

• სოფლის მხარდაჭერის პროგრამით განხორციელებული პროექტები; 

პროგრამის ფარგლებში 2023 წელს სკვერები, საბავშვო მოედნები, ატრაქციონები, 

დასასვენებელი სივრცეები მოეწყო 12 დასახლებულ პუნქტში (ზემო თელეთი, 

ქვემო თელეთი, ახალწყალი, წალასყური, მუხრანთელეთი ვაზიანი, ბირლიკი, 

ლემშვენიერა, მზიანეთი, სართიჭალა, ნორიო, ჯანადრა). 

სოფელ ახალ სამგორში, თაზაქენდში, ამბართაფაში, ბოტანიკაში, კალინინოში, 

ახალშენში, ახალ კუმისში, მარტყოფში, ზემო ქვიშიანში და ყარაჯალარში 

განხორციელდა სარწყავი არხებისა და სასმელი წყლის სისტემის სარეაბილიტაციო 

სამუშაოები. 



სოფლებში: გამარჯვება 1 - ში, ქესალში, მთისძირში, ახალ სოფელში, 

მუხროვანში, საცხენისში, ფოლადაანთკარში, ვახტანგისსა და მუღანლოში 

დასრულდა  გარე- განათების მოწყობის სამუშაოები. 

სპორტული ინფრასტრუქტურა მოეწყო, სოფელ ნაგებში, სპორტდარბაზში 

დაიგო  ტატამი და სოფელ სააკაძეში მოეწყო  მოედანი. 

 

 

 


